
Selmun, minkejja ¢-Cokon u l-izolament tieghu,
gie nvolut ukoll fit-Tieni Gwerra Dinjija. Ghall-ftit
bdiewa tal-post, il-gwerra fissret Zmien ta’ biza u
taqlib li Zgur halla effett fuq il-hajja kwieta ta’ dawn
in-nies li kienu mdorrijin jghixu fil-hemda u s-skiet,
bilkemm jaraw ruh f’dan il-post mwarrab.

II-Fortizza Campbell

L-Inglizi tefghu harsithom lejn Selmun fl-1937,
meta ddecidew li fil-post imsejjah il-Blata jibnu
batterija ghal Zewg kanuni 6 inch (aktar tard Ziedu
iehor) biex ikunu jistghu jipprotegu l-bajja ta’ San
Pawl il-Bahar minn attakk mill-bahar. Peress li
I-biza’ li 1-attakki fuq Malta setghu jsiru mill-ajru
wkoll permezz tal-bombi, il-hajt ta’ madwar din
il-fortizza gie mibni jixbah il-hitan tas-sejjieh tal-
madwar. Dan sar biex ma tantx ikun jidher mill-
ajru. Il-bini ta’ go fiha ma nbeniex qrib xulxin biex
I-ghadu jsibha aktar difficli li jolqtu. Madwar il-
fortizza nbnew ukoll postazzjonijiet tal-machine
guns kif ukoll tas-searchlights.

Il-bini ta’ din il-fortizza gab xoghol ghan-nies
tal-madwar. Niftakar in-nannu tieghi Karmnu
Vella jghidli li kien wiehed mill-bennejja tal-hajt li
jdawwar il-fortizza. Pawlu Vella tal-Blaj isemmi li
kuntrattur mir-Rabat kien dahhlu jahdem mieghu
jhaffru fix-xaghri biex jaraw fejn 1-ahjar li kellhom

Pittura li turi l-irziezet (ara vlegga) li tnehihew biex inbniet
il-Fortizza Campbell.

jinbnew il-postazzjonijiet tal-kanuni. F’xi postijiet
sabu blat iebes hafna f’xi 20 pied taht l-art waqt li
f’postijiet ohra sabu t-tafal. Ghamel xi tliet gimghat
fuq dan ix-xoghol.

Ta’ min isemmi li fejn inbniet il-fortizza kien
hemm ghadd ta’ rziezet. Dawn kollha twaqqghu
mill-Inglizi u bhala kumpens, il-bdiewa nghataw
kmamar li ghadhom jezistu sal-lum hekk kif tagbez
il-palazz, int u diehel mit-triq lejn il-fortizza.

lI-Fortizza Campbell fil-Gwerra

Campbell kienet mghammra b’radar qawwi li
kien kapaci juri fuq l-iscreen tieghu l-bicciet tal-
bahar minn Ghawdex sal-Port il-Kbir, anke bil-lejl.
Ta’ min ifakkar li madwar il-fortizza kien hemm
is-searchlights 1i setghu jdawlu l-bahar halli jikxfu
I-vapuri tal-ghadu li kienu fil-qrib. Il-qawwa ta’ dan
ir-radar kienet twaqqaf l-arloggi tal-idejn tas-suldati
kif ukoll dawk li kienu mdendlin mal-hitan fil-bini
tal-fortizza. Allura s-suldati li kien ghaddielhom ix-
xift kienu jindunaw li kien sar il-hin meta jaraw lil
shabhom gejjin jibdluhom.

Ir-radar tal-Fortizza Campbell. Ritratt: Tony Grima.

Kien isir tahrig kull tant Zmien biex is-suldati
li kienu jhaddmu u jisparaw dawn il-kanuni jkunu
lesti ghal kull attakk. Tahrig minnhom sar fit-3 ta’
Lulju, 1940, bejn id-9.00 ta’ filghodu u s-1.00 ta’
wara nofsinhar. Il-pulizija kienet tavza minn jiem

Wiehed mill-kanuni 6 inch tal-Fortizza Campbell.

gabel ma’ kien isir dan l-isparar biex hadd ma jersaq
b’dghajjes lejn l-inhawi tal-fortizza. L-isparar
aktarx kien isir lejn targets apposta migbuda minn
lane¢. Niftakar lil Ninu Gauci (ta’ Fonz) jghidli li
wiched mis-suldati tant kemm kellu mira tajba
li kien kull darba jaqta’ I-habel ta’ bejn it-target u
I-lan¢a. Sakemm jerga’ jintrabat kollox, is-suldati
kienu jiehdu ftit tal-mistrieh! Fl-ahhar I-Inglizi ma
hallewhx jispara izjed wagqt it-tahrig! Dan is-suldat
kien Gamri Vella, li minhabba 1-kapacita kbira li
kellu fl-isparar offrewlu li jlahhquh maggur. 1zda
dan irrifjuta u minflok talab li tinghata ghajnuna lis-
sitt ulied li kellu, peress li kien romol ta’ 36 sena.

Fis-17 ta’ Mejju 1942, ir-radar wera li kien
hemm xi lane¢ Zghar ’il barra mill-kosta. Fis-1.20
ta’ filghodu, minn Campbell intlemhu erba’ E-boats
(lane¢ velo¢i Germanizi) mexjin bheffa kbira lejn
it-Tramuntana. Inxteghlu s-searchlights u l-kanuni
lahqu sparaw fughom zZewg balal qabel ma’ ghebu
mid-dija tad-dawl. Izda baqghu jidhru fuq ir-radar
u ftit wara s-suldati ndunaw li I-E-boats kienu daru
lura u bdew joqorbu lejn il-Port il-Kbir. Il-fortizzi
ta’ madwar il-portijiet fethu n-nar fughom u wahda
mil-lane¢ intlagtet u gherget.

Il-Fortizza kemme-il darba rcéeviet rapporti li kien
hemm xi sottomarini jew lane¢ fil-vi¢in. Xi drabi,
is-suldati talbu permess biex jisparaw fughom izda
sakemm il-permess kien jasal, dawn ikunu lahqu
sparixxew. Kien jehtieg permess minhabba li dawn
setghu kienu bicciet tal-gwerra Inglizi!

Pilota Ingliz jirrakkonta incident stramb li ra
jsehh meta kien ghall-mistrieh f’dar tal-villeggatura
li kien hemm f’San Pawl il-Bahar. F’din id-dar, il-
piloti Inglizi setghu jiehdu ftit tan-nifs mill-istress
tal-gwerra. Denis Barnham ra erba’ ajruplani ME
109’s (ajruplani tal-glied Germanizi) jghoddsu fuq
il-gzejjer ta’ San Pawl. Innota li quddiemhom kien
hemm Hurricane (ajruplan tal-glied Ingliz) li beda
jaghmel minn kollox biex jevita lill-erba’ ajruplani
Germanizi li bdew jigru warajh.

Mid-dehra, il-pilota Ingliz bi bravura kbira
rnexxielu jevita lill-ghadu u sakemm il-Germanizi

setghu jdawru Il-ajruplani taghhom biex ikomplu
jigru warajh, kien pront tbaxxa lejn l-art biex izid il-
velocita u jkun jista’ jahrab. Izda f’dak il-mument,
il-kanuni ta’ kontra l-ajruplani li kien hemm fejn
il-fortizza Campbell sparaw fuqu, wahda mill-
gwienah tal-ajruplan tqacétet u l-Hurricane Ingliz
sploda fuq il-blat. Helisha mill-ghadu u qatluh
shabu stess! Inc¢identi bhal dawn kienu jigru aktar
ta’ spiss milli wiehed jista’ jahseb. Bejn bil-biza’ u
bejn bl-e¢itament, kienu hafna li l-ewwel jisparaw u
mbaghad wiehed jara!

Is-Sunderlands fil-Bajja Tal-Mistra

L-Inglizi kellhom zewg ajruplani tat-tip
Sunderland fil-bajja tal-Mistra. Dawn l-ajruplani
kbar setghu jinzlu fuq l-ilma u kienu jintuzaw
kemm kontra s-sottomarini Germanizi kif ukoll
biex isalvaw piloti li jispi¢ccaw fil-bahar.

Dawn is-Sunderlands ma damux ma spi¢caw
fil-mira tal-Germanizi. Fis-7 ta’ Marzu, 1941, zewg
ME 109’s nizlu jimmaxingjaw dawn l-ajruplani. Is-
surgent Allen Jones, li kien ghassa fuq wiehed mis-
Sunderlands, beda jispara fuq 1-ghadu bil-machine-
gun imma ntlagat minn bullet u baqa’ mejjet fuq
il-post. L-ajruplani Inglizi ma tantx gratilhom hsara
u thallew il-Mistra.

. T

1z-zewg Sunderland fil-bajja tal-Mistra.

Tlett ijiem wara, il-Germanizi

regghu
attakkawhom. Din id-darba, Sunderland minnhom
ha n-nar u minkejja li sar minn kollox biex in-nar
jintefa’, in-nar ma setax jigi kkontrollat. L-ajruplan
gie migbud ’il barra fejn spicca biex ghereq.
L-iehor tar lejn Kalafrana u dak kien it-tmiem tas-
Sunderlands fil-Mistra.

Lanec¢ tas-salvatagg fil-bajja ta’ San Pawl

Fil-bajja ta’ San Pawl kien ikun hemm lanec
tas-salvatagg jew HSL’s (High Speed Launch)
li xoghlhom kien li jsalvaw piloti kemm Inglizi
kif ukoll tal-ghadu li kienu spi¢¢éaw gol-bahar. Is-
suldati tar-RAF (Royal Air Force) li kienu fuq dawn
il-lane¢ ghaddew minn hafna avventuri. Grajja
minnhom sehhet fl-10 ta’ Gunju, 1942.

L-uffi¢jal pilota Innes kien qed itajjar Spitfire
(ajruplan tal-glied Ingliz) meta balla ta’ kanun ta’
ajruplan Germaniz lagtitlu 1-magna. Innes tilef il-

HSL 107 diehla lura fil-port ta’ San Pawl il-Bahar.

kontroll tal-ajruplan li ghodos b’veloc¢ita qawwija
lejn il-bahar.

Il-pilota ma setax johrog mill-ajruplan imma
b’xorti tajba ghalih, 1-iSpitfire nqasam f’bicciet u
b’hekk Innes sab ruhu mdendel bil-paraxut u ftit
wara jghum f’nofs ta’ bahar.

Shabu I-piloti 1-ohra li kienu raw x’ gara ghamlu
rapport u I-HSL 107 telget minn San Pawl il-Bahar
biex tipprova ssib lil dan il-povru pilota. Il-lanca
kellha triq twila, 25 mil. Hekk kif waslu fl-inhawi,
is-suldati nnutaw li fil-wic¢ tal-bahar kien hemm xi
tifrik u zliega taz-zejt li kien hareg mill-ajruplan.
Peress li kien hemm ziffa rih gmielha u I-pilota ma
kien jidher imkien, il-lan¢a bdiet tfittex lill-pilota
taht ir-rih peress li I-kurrent aktarx kien hadu ’l
boghod.

I1-hin beda jaghmel gmielu meta f’daqqa wahda,
wiehed mis-suldati ra tikka sewda fil-wi¢¢. Saqu
ghal fugha u minflok il-pilota sabu mina tghum fil-
wic¢c tal-bahar. Ghalhekk iddec¢idew li jisploduha.
Izda minkejja li sparaw kemm kellhom munizzjon
lejn il-mina u laqtuha kemm-il darba, din ma setghet
tiehu b’xejn!

Sadanittant, Innes, li kien fil vi¢in, ha r-ruh xhin
ra I-lanca riesqa lejh izda ma tantx dam jifrah xhin
din wagqfet u n-nies ta’ fugha hargu l-armi u bdew
jisparaw lejn il-bahar! Xhin ra I-mina kien jaf li jekk
din tisplodi, hu kien jispi¢ca trietaq bil-blast taghha!
Imma fl-ahhar, xi hadd fuq il-lanc¢a rah ixejjer u
s-suldati nsew il-mina u salvawh! Ta’ min isemmi
li sa tmiem il-gwerra, HSL 107 salvat b’kollox 85
pilota.

Bombi f’'Selmun

[I-Maggur Sant Cassia li fil-gwerra kien jiehu
hsieb il-Palazz ta’ Selmun jiftakar li fis-sajf tal-1942,
ajruplan Germaniz tefa’ bomba 1i giet fix-xaghra
wara t-tverna ta’ Peppina (dak li [lum huwa ¢-¢entru
tal-Vizitaturi ta’ Selmun). Din it-tverna kienet hanut
tal-inbid fejn hafna suldati li kienu Campbell kienu
jghaddu siegha zmien. Il-bomba gennet in-nahal 1i
kien fil-qolol wara t-tverna u dan spi¢ca jdur ma’
kullimkien!

Jista’ ikun li rapport li sar nhar 24 ta’ Marzu,
1942, 1i fil-Palazz ta’ Selmun u fil-kappella kienu

Zewg marki tal-balal 20mm fuq il-kappella tal-Palazz. Dawn gew
sparati minn ME 109. Balla ohra laqtet il-pittura gol-kappella.
nkisru xi sitt hgigiet bil-blast ta’ bomba (hsara ta’

£0.18.0) gieghed jirreferi ghal dan l-istess kaz.

Darb’ohra, ME 109 spara fuq il-fac¢ata tal-
Palazz. Wahda mill-balal dahlet fil-kappella
u ghamlet ti¢rita fil-pittura tal-Madonna tar-
Redenzione ta’ Antoine de Favray. II-marki tal-balal
20mm mal-hajt tal-Palazz ghadhom jidhru sal-lum!

Xi bombi li waqghu fit-22 ta’ Frar, 1942 ukoll
ghamlu xi hsara fl-inhawi ta’ Selmun. Ir-razzett ta’
Salvu Cauchi, Toni Borg, Gamri Vella u Toni Vella
li kien jinsab il-Blata, Selmun, sofra xi hsarat f’xi
injam li kien hemm fuq barra filwaqt 1i 36 hgiega
nkisru bil-blast. Xi klieb tal-kacca gew midruba jew
magqtula. Stima tal-hsarat lahhqet £7.16.0

Fl-istess gurnata, bomba fl-Imgiebah faqghet
seba’ xorok u travu f’razzett, ghamlet 7 qasab
tul hsara fil-kisi tal-bejt u garrfet 60 qasba hitan
tas-sejjieh. Il-hsara lahget is-somma ta’ £87.5.0.
L-ghelieqi ta’ Toni Borg, f’Tal-Merhla, Selmun
ukoll spi¢caw bil-hitan imgarrfa kif ukoll b hames
hofriet kbar 1li kellhom jimtlew. Il-hsarat kienu
jlahhqu £32.0.0.

Xi kuntratturi kienu jsewwu l-hsara maghmula
mill-bombi tal-ghadu. II-Gvern Ingliz kien ihallas
lill-haddiema u ghalhekk is-sid ma kien johrog xejn
minn butu. Fis-sajf tal-1942, il-kuntrattur Gamri
Vella ghamel xoghol ta’ tiswija fl-Imgiebah f’kanali
tal-ilma tul ta’ 22 pied, mela zewg hofriet kbar u
bena 25 qasba hitan tas-sejjieh. Thallas £47.0.0
ghal dan ix-xoghol. Il-Kuntrattur Paul Vella ta’ 3,
Selmun Road, tella’ 5 qasab hitan tas-sejjieh u bena
xi kanali godda ghall-ilma f’art li kellu K.Abela
f’Ghajn Tuffieha. Thallas £4.19.0 ghal dan ix-
xoghol li tlesta f’Di¢embru tal-1944.

Bini ta’ xelters

Selmun insibu bosta xelters, kemm vic¢in it-
toroq kif ukoll grib l-irziezet u I-ghelieqi. Xi xelters
thaffru minn Feli¢ Fenech (skilled labourer),
Frangisk Micallef (miner) u Frangisku Micallef

(boy labourer) li haffru x-xelters f’Selmun filwaqt li
Klement Borg (miner), Izakk Attard (miner) u Toni
Abela (skilled labourer) haffru dawk tal-Imgiebah.

Xi drabi kien ikun hemm bzonn li jinqata’ xi
gebel, aktarx biex tinbena I-bokka tax-xelters.
Ghalhekk Toni Borg (tal-Kbir) thallas £9.6.0% ghal
893 xiber gebel filwaqt li Gamri Vella (tan-Nahlu)
thallas £1.9.0 ta’ 116-il xiber kantun li nqatghu mill-
art taghhom. Dan sar f’Mejju tal-1941.

Il-Gwerra u n-Nies

Guzeppi Bartolo li fil-gwerra kien ghadu tifel,
jiftakar li s-suldati tal-kanuni ta’ kontra l-ajruplani
f’Selmun kienu jhalluhom jilaghbu bl-istess kanuni.
Halli ghalihom idawruh 1 hemm u ’l hawn u jtellghu
u jnizzlu l-kanna, jimmaginaw li geghdin jisparaw
fuq l-ghadu! U xhin jasal hin it-te, is-suldati kienu
jhalluhom imorru fil-kju maghhom halli jiehdu
huma wkoll bi¢cca hobz u ftit te. Min-naha I-ohra,
it-tfal kienu jaghtu lis-suldati xi tin, tadam, dulliegh
u prodotti ohra tar-raba.

Darba minnhom, dan l-istess Guzeppi kien
sejjer mill-iskola sparat lejn id-dar f’Selmun meta
suldat fuq ir-rota baqa’ diehel go fih. Guzeppi spi¢ca
I-isptar f’Santa Venera b’siequ fil-gibs! Xi nies minn
bnadi ohra ta’ Malta spi¢caw jghixu Selmun biex
jehilsu mill-qilla tal-bombi tal-ghadu. Fost dawn ir-
refugjati kien hemm Gorg Zammit. Meta dan kiteb
‘Mid-Dinja ta’ Wenzu u Rozi’, ma naqasx li jsemmi
I-Imgiebah u Selmun fl-istejjer tieghu.

L-Invazjoni ta’ Sqallija

Meta 1-Afrika ntrebhet, l-alleati bdew jahsbu
biex jinvadu lil Sqallija. Ghalhekk iddecidew li
jaghmlu l-port ta’ San Pawl aktar sigur halli go fih
ikunu jistghu jankraw il-vapuri li kienu se juzaw fl-
invazjoni. Ghamlu xbieki kbar tal-azzar fid-dahla
tal-port biex l-ebda sottomarin ma seta’ jidhol jew
jispara xi torpedo lejn il-vapuri ankrati fil-port. Bejn
Selmun u I-gzejjer ta’ San Pawl gharrqu destroyer,
I-HMS Kingston, biex l-ghadu ma jkunx jista’
jghaddi minn hemm.

Dan id-destroyer kellu storja interessanti.
Ha sehem fil-qirda ta’ zewg sottomarini Taljani,
iggieled grib Kreta, u kien involut f’battalja kontra
I-flotta Taljana. Kien hemm li balla /5 inch Taljana
halliet dan il-vapur wieqaf fl-ilma. B’magna
minnhom vampa nar u bl-ilma fil-boilers, dan il-
vapur rnexxielu jasal Malta fejn iddahhal f’bacir
ghat-tiswija. Izda fil-11 ta’ April, 1942, il-bombi
tal-ghadu gharrquh fil-ba¢ir. F’Gunju 1943, ingibed
lejn il-gzejjer ta’ San Pawl u gie mgharraq bejn
Selmun u Selmunett. Dan baga’ hemm sakemm fis-
snin 50, xi Taljani zarmawh ghall-iskrapp.

Meta qorbot l-invazjoni ta’ Sqallija, fl-inhawi

lI-flotta Taljana fil-port ta’ San Pawl. Jidhru t-torpedo nets jaghqu
I-port kif ukoll HMS Kingston mgharraq bejn il-gzejjer u Selmun.

ta’ Selmun kien hemm eluf ta’ suldati fil-kampijiet
ilestu biex jirkbu l-vapuri li kellhom jehduhom lejn
I-ghadu fi Sqallija. Meta fid-9 ta’ Lulju, 1943, dawn
is-suldati gew ordnati biex jirkbu fuq il-vapuri,
setghu jiehdu maghhom biss 1-affarijiet essenzjali.
Allura, l-ghada, ix-xaghri ta’ Selmun sebhu
mimlija gvieret, bottijiet tal-ikel, platti u mitt haga
ohra. Xi whud mill-bdiewa gabru li setghu imma
I-maggoranza ma missew xejn, jew ghax bezghu
jew ghax qisuh bhala serq. Wara Sqallija mess lill-
Italja u hekk kif l-ewwel suldati bdew nezlin fil-
bajjiet tan-naha t’isfel tal-penizola Taljana, 1-Italja
c¢ediet. Il-flotta Taljana harget mill-portijiet u salpat
lejn Malta biex i¢¢edi. Xi bicciet tal-gwerra Taljani
dahlu fil-port ta’ San Pawl, u tefghu l-ankri taht il-
harsa tal-Palazz ta’ Selmun.

Konkluzjoni

Kif rajna, it-taqlib tat-Tieni Gwerra Dinjija halla
l-effett tieghu fuq il-hajja tal-ftit bdiewa f’Selmun.
Minkejja dan, hekk kif ghaddiet il-gwerra, kollox
komplabhas-soltu. Kellu jkun il-progress li rnexxielu
jaghmel dak li I-gwerra ma ghamlitx, joqtol is-skiet,
il-paci, u l-ambjent tal-inhawi. Mhux 1-ghadu imma
ahna l-Maltin stess li qlibna I-hitan tas-sejjieh, ftahna
toroq fejn darba kien hemm ghelieqi u ferrixna
7-7ibel taghna u terrapien fejn darba kien hemm biss
xaghri u blat. Min kellu jobsor!

